
Voorwoord

Vir ons mense op aarde is daar baie goed bedoelde riglyne en idees, diep deurdagte leringe en hoogstaande opvattings met `n groot en gevoelige lewenserns, waarvolgens ons sou kan lewe. Ook die Christelike geestesrigtings, wat almal beweer die waarheid besit, wil die mense die weg wys wat hulle moet volg. Maar in werklikheid is hier ook baie eie gedagtes en sienswyses, of interpretasies van die waarheid wat uitgedra word.

Ondanks al hierdie pogings ken ons hieruit nóg die weg, nóg die einddoel, en nóg die suiwer waarheid.

Daar is slegs één weg, één waarheid, wat na die een Lewe voer: Jesus Christus.

Hy is die Deur van die skape. (Johannes 10-9) 

Niemand kom tot die VADER as deur My nie. (Johannes 14-6) 

Pasop dat niemand u mislei nie (Matthéüs 24-4)
Dus buiten al die meerdere of mindere menslike goedheid, moet ons slegs die beste neem, dit is: die waarheid uit God Self.

Jesus sê: 

Ek het as `n Lig in die wêreld gekom, sodat niemand wat in My glo, in duisternis (van gees) bly nie. (Johannes. 12-46). 

So is daar dus ook slegs één Lig en al die ander is skyn.

Om ontvanklik te wees vir God se Waarheid, vir die beste, moet ons `n lewe lei in liefde, want alleen die ware liefde verbind ons met God; tewens moet ons opreg wens om die suiwer waarheid te wil ken met `n nie vooringenome hart.

Beproef dus elke boodskap of dit uit God is en as dit so is, dan het u die beste wat daar is, en laat al die ander staan.

G.F.K.
Die Boek van die boeke - `n Lamp sonder olie

B.D.2203 - 5 Januarie 1942

`n Lamp sonder olie is slegs `n leë houer wat nie aan sy doel voldoen nie, want hy straal geen lig uit nie omdat die permanente voeding, wat aan die lig gevoer moet word, ontbreek. En so is ook die heilige Skrif (die Bybel) so lank as boek slegs te beskou as hy nie waaragtig ligverspreidend werk nie, dit wil sê solank hy nie tot die verligting van die gees lei nie. Die heilige Skrif kan waarlik die hoogste wysheid aanbied aan hom wat in die diepste gelowigheid en met `n hart wat op God gerig is, begeer om daaruit die wysheid te put, sodra die mens dus self deur die verlange sy honger na lig laat sien. Dan is die Boek van die boeke nie slegs `n leë houer nie, inteendeel dit word tot `n skenker van lig. Die mens neem toe in wysheid, want hy verlang voeding vir sy gees, en hierdie voeding laat die lig in hom tot `n helder stralende vlam word wat sy skynsel ver weg stuur en kan die donkerste nag verlig. 

Die woord van God is geseënd met Sy Krag en hulle wat regstreeks van God die woord in ontvangs wil neem, sal daarom ook voortdurend deurstroom wees met God se Krag. En hierdie krag stroom ook na die mens wat met dieselfde innigheid die woord vir homself neem waar dit vir alle mense toeganklik is, sodra hy net daarna moet streef om goddelike wysheid in homself op te neem, sodra hy enkel en alleen lig begeer. Want elke honger na Sy Woord sal God stil, Hy sal gee waarna verlang word. Dus moet die hart verlang na geestelike voedsel, dan word dit aan hom gebied in die vorm van kennis, want elke woord uit die heilige Skrif word vir die mens nou duidelik en die kennis maak hom gelukkig en stem hom tevrede. 

Maar hoe dikwels lees die mens maar net die geskrewe woord en laat dit nie tot sy hart spreek nie, hoe dikwels ontbreek die betekenis en insig van dit wat hy lees, omdat hy nie bid om die barmhartigheid om dit te kan begryp nie en dan is die Boek niks meer werd as elke ander boek wat slegs die doel het om te vermaak nie. Maar dan mis die lamp die olie, dan is hy sonder lig, hy is slegs `n leë houer wat sy doel nie nakom nie, want hy straal geen lig uit nie en kan ook nie die hart van die mens verlig nie.

Die woord van God kom tot elke mens wat dit begeer, want God is die woord, en aan die wat probeer om Hom te bereik, openbaar God Homself op die mees verskillende maniere. Hy gee hom die waarheid deur middel van gedagtes, of Hy bring mense bymekaar en Hy spreek deur hulle, of Hy spreek deur die Boek van die boeke tot hom. Maar steeds moet die bereidwilligheid aanwesig wees om die goddelike woord te ontvang, die hart moet dit wens, sodat sy verlange vervul kan word. Die Gees uit God sal dan steeds werksaam wees, dit maak nie saak hoe en waar die mens die goddelike woord in ontvangs neem nie, omdat die Gees uit God eers dan kan werk waar die mens honger na geestelike voedsel, na die lig, duidelik blyk. En dan sal elke dwaling ook uitgesluit wees, want selfs waar so iets deur die menslike wil ontstaan het, stuur die Gees uit God die denke van die mens so, dat hy korrek begryp en dus sy kennis aan die waarheid sal beantwoord. Die kennis is dan `n lig wat helder in die omgewing straal en die krag van sy straling die duisternis instuur. En die kennis sal hy altyd en oral mag verwerf. Die Gees uit God is steeds bereid om kennis uit te deel, en waar dit maar uit die diepste van die hart begeer word, daar sal die hart ook gevoed word, want God wil hê dat dit lig en helder in die harte van die mense sal word. Hy wil dat Sy woord nie slegs uiterlik gelees of aangehoor word nie, maar dat dit diep sal binnedring, sodat dit geestelik goed vas sal bly sit en eendag die rykdom van die siel in die Ewigheid sal wees. 

Amen

"Die verstand van die verstandiges sal verwerp word "

B.D. 2375 - 19 tot 20 Junie 1942

Die wapen van die wyses van die wêreld is die bewyskrag en met dit as wapen, is hy steeds in staat om homself in die wêreld te handhaaf, dit wil sê sy wysheid is onaantasbaar sodra hy die verworwe kennis met bewyse kan staaf. En wie twyfel aan die kennis geld as dwaas. Daarenteen is geestelike kennis nie met bewyse aan te toon nie, dit is nie deur middel van ondersoeke te verkry nie en kan nie sistematies aan die medemens oorgedra word nie, want geestelike kennis is geen produk van die verstandsdenke van die mens nie, slegs `n produk van `n liefdevolle hart. Dus hoef die geestelike kennis niks in gemeen met aardse wysheid te hê nie en kan derhalwe ook nie deur die wyses van die wêreld beoordeel word nie, want hulle staan geheel en al apaties teenoor die geestelike kennis, hulle is nie bekwaam om enige kritiek te lewer nie, solank hulle nie self, deur aktief werksaam te wees in liefde, in die kring van die kenners opgeneem word nie. En so sal die wyses van die wêreld hulle wysheid nie kan gebruik om bewyse te lewer, of om geestelike waarhede te kan weerlê nie. Want hy sal tekort skiet, hy sal moet toegee dat sy wêreldse kennis nie toereikend is om die geestelike gebied binne te dring nie.

Maar die geestelike wat goed verkry is deur werksaam te wees in die liefde, sal aardse wysheid omverwerp sodra hierdie waarhede betrekking het op buiteaards liggende gebiede. Geestelike kennis sal ander resultate oplewer as kennis wat deur die wyses van die wêreld verwerf is; dus sal die geestelike kenners ook elke bewysvoering vermy en as ontoereikend beskou en die verstandsdenke van die mense eweneens beskou as nie dienend as maatstaf nie, en daarom word die wêreldse kennis nie baie gewaardeer deur mense wat in die geestelike kennis deurgedring het nie. Want hulle sien in dat dit onvolmaak en gebrekkig is, omdat dit nie in die minste bygedra het om die mense binne te lei in die insig nie, en goddelike wyshede nooit as te nimmer deur wêreldse wysheid verkry kan word nie.

Maar daarenteen sal ondanks bewysvoering, die wysheid van die wyses van die wêreld in dwaling verkeer. Want die mense wat nooit op die goddelike Gees ag geslaan het nie, wie sy gedagtes dus nooit gerig het na geestelike rigtings toe nie, sal nou moet insien dat mense sonder wêreldse opleiding, in kennis hulle meerdere is en dus sal hulle ook dit wat hulle ondersoek, dan as waarheid moet erken en die resultate daarvan teenspreek. Hulle sal moet insien dat die werksaamheid van die verstand nie alleen as waarborg kan staan vir die korrekte wysheid nie. Die verstand van die verstandiges sal verwerp word en die wysheid van die wyses sal vernietig word. En dit, in ooreenstemming met die geestelike instelling van die maar net wêreldse ondersoeke teenoor God, waarsonder geen mens, sonder die verligting van die gees, die waarheid kan besit nie en die mens sonder die erkenning en die strewe na God, nie verlig kan word nie, omdat laasgenoemde `n toestroming van die Krag uit God is, wat slegs kan plaasvind waar alreeds geopende opnamehouers, vir die toestroming gereedstaan, omdat die stroom van Krag andersins geen plek kan vind om opgeneem te word nie. 

Alles wat deur die gees voortgebring word waarby die geestelike Krag uit God nie gevra of benut word nie, het geen waarde nie en sal dit ook steeds weer verbygestreef of verwerp word, want die verstandelike denke bly nie by `n resultaat stilstaan nie, omdat dit van die waarheid daarvan nooit volledig oortuig is nie. Geestelike resultate daarenteen wat met die medewerking van die goddelike Gees ontstaan het, bly ook vir altyd en ewig onveranderlik, omdat dit beantwoord aan die waarheid en ook dan as sodanig ingesien word deur die mense wat ernstig worstel met die waarheid; Elke goddelike waarheid bly ver weg van die mens wat slegs verstandelik dink, want hy begeer dit nie en as dit dan vir hom aangebied word, herken hy dit nie, en dus word hy nóg wys nóg lief vir die waarheid, en so sal ook sy wapen, die bewysvoering, uit sy hande geruk word, want teenoor die geestelike resultate, wat `n regstreekse uitstraling van God is, sal ook die bewysvoering nie kan bestaan nie, want sy teenstanders stry met `n wapen, wat hulle nie besit nie.

Dit wat deur die werksaamheid van die Gees aangekondig is, sal duidelik sigbaar word en sodoende die bewys lewer dat die waarheid enkel en alleen daar is waar die waarheid is, waar die Gees van God verlang word en die waarheid die kennis van die wyses van die wêreld ver oortref, sodat die mense insien dat die wysheid nie afhanklik is van die menslike verstand nie, inteendeel slegs van die ware standpunt teenoor God en `n daaraan beantwoordende lewenswandel. Want dan slegs sal die Krag uit God, Sy Gees, verlang en ook werksaam kan word. 

Amen

Beroepsmagtige sendelinge – Skoolkennis 

B.D.2800 - 6 Julie 1943

Elke missie op aarde wat die verlossing van gekluisterde siele ten doel het, is God welgevallig en daarom ook deur Hom geseën, maar die strewe van hulle, wat aan hulleself so `n missie as lewenstaak gestel het, moet wees: om die suiwer waarheid te versprei. En daarom kan nie elkeen, wat self nie die waarheid besit nie, hierdie taak op homself neem nie. En wederom is die wil van die mens deurslaggewend, die beweegredes as maatstaf wat hom daartoe aanspoor om met hierdie taak te begin. Die goeie wil om God te dien en verdwaalde siele na Hom toe te lei; sal aan hom ook die suiwer waarheid oplewer, wat hom in staat sal stel om verlossend werksaam te wees op aarde. En daarom moet met so `n voorneme eers die besef van sy eie onwetendheid voorafgegaan word, wat hom aanleiding sal gee om homself innig na God te keer en Hom om verligting van gees te vra. Dan is die eerste voorwaarde vervul vir `n beroep wat `n drang vanuit die hart moet wees, maar nie `n "beroep" in die letterlike sin van die woord nie.

Die gevaar van laasgenoemde bestaan egter, sodra die mens meen om wetend te wees deur skoolgeleerde kennis, wat hom ewenwel nie in staat stel om as leerkrag, werksaam te wees nie, omdat hy self die waarheid nog nie insien nie en dit daarom ook nie verder kan uitdra nie. En nooit sal hy dan die medemens korrek kan onderrig nie. Hy sal vir hulle, die sin en die doel van die aardse lewe nie begryplik kan maak nie, omdat hy nie op hoogte is van die allereerste begin en die einddoel van hulle wat die gang oor die aarde moet deurmaak nie. Hy hou homself slegs streng by dogmatiese leerstellings wat wel weer deur die skole deurgegee word, maar wat nie die siel aanspoor om werksaam te wees en nie die gees in haar kan wek nie. Die mens neem slegs kennis in met sy verstand, maar dit dring nie deur tot die hart nie en veroorsaak daarom geen omvorming van die siel nie, wat egter absoluut noodsaaklik is, sodat hierdie siel verlos sal word uit haar gebonde staat. En gevolglik kan hierdie boekekennis nooit toereikend wees vir die missie wat die verlossing van verdwaalde siele ten doel het nie.

En nou is dit ook begryplik hoe onsuksesvol beroepsgerigte sendelinge se werk is, wanneer die diepste deemoed teenoor God en die diepste liefde tot die medemens, hulle nie tot die taak aangespoor het nie. Want alleen die laastes is die ware dienaars van God, wat tot heil van die medemens onder hulle kan werk; Die ware godsdiens bestaan slegs daarin: Om te help met die verlossing van hulle wat uit God voortgekom het en hulleself van Hom afgeskei het, maar van wie die ewige Liefde Hom nooit sal afwend nie. En sodra `n mens aan homself hierdie lewenstaak stel en met die besef van sy eie onwetendheid God se steun begeer, dien hy God en sal hy sy taak nougeset en suksesvol kan uitvoer, hy sal sy missie op aarde vervul en bydra tot die verlossing van die gebondenes, terwyl die eintlike beroep van `n dienaar van God, geen waarborg is dat hy die voorwaarde vooraf vervul het nie en daarom moet ook sy bekwaamheid om die medemens in die waarheid te kan onderrig, ontsê word en moet gevolglik ook die verlossing van hierdie siele in twyfel getrek word, omdat slegs die waarheid die mense kan vrymaak, omdat slegs die suiwere waarheid verlossend werk.

Amen 

Waarskuwing om die Goddelike Woord nie af te wys nie. 

BD. 4587 - 13 Maart 1949

"Beproef alles..."

Waarlik - Ek sê vir u, u berokken vir uself onmeetlike skade as u geen aandag wil skenk aan My regstreekse, uit die hoogte gesproke woord nie; as u uself tevrede stel met die onderrig wat aan u deur ondeskundige leiers gegee word en wat u eers sal begryp as uself My woord uit die hoogte ter harte neem: U moet in die eerste plek strewe na lig, want `n ware lig verlig tans u weg wat u sal moet gaan om die doel te bereik. In die duisternis rig u u skrede daarheen waar u `n lig sien opflits, maar dit is slegs `n bedrieglike lig wat u van die ware weg aflei. U sal `n ware lig moet begeer, dit wil sê - u sal moet soek om tot ware insig te kom, om u `n kennis eie te maak wat ooreenstem met die waarheid en daardeur `n ware beeld van My te kry as die liefdevolste VADER en Skepper van ewigheid, om dan onophoudelik die vereniging met My, uit Wie u eens uitgegaan het, na te strewe. En daarom sal u in die waarheid onderrig moet word.

Maar Wie aan u die waarheid oorbring, kan slegs Hy wees Wie self die ewige Waarheid is, of dit is hulle wat die waarheid direk van Hom Self ontvang. Streef na hierdie enige Waarheid en stel u nie tevrede met `n kennis wat nie die ewige Bron as oorsprong het nie. Ek kan nie hierdie aansporing nadruklik genoeg vir u laat toekom nie, en moet dit, as My Liefde Haar Self aan u openbaar en u die suiwerste waarheid stuur, nie laat verbygaan nie.

Beproef alles en behou die goeie. As Gods woord as `n gawe aan u aangebied word, let dan op en oorweeg in u hart, hoe u uself daarteenoor moet opstel. Wys dit nie af sonder ondersoek nie, bedink eerder dat u immers `n groot barmhartigheidsgawe sal kan afwys en beproef dus vervolgens wat u aangebied word. Sal u dit dan uit innerlike oortuiging kan afwys, dan sal u geen skuld hê nie, maar `n ernstige ondersoek moet dit voorafgaan, sodat - wie van goeie wil is en `n hart het wat tot liefde in staat is, die stem van die VADER wat tot hom spreek, sal herken. Daar word u die kosbaarste barmhartigheidsgeskenk wat My Liefde vir u gereed hou, aangebied.

Benut dit, laat die barmhartigheid op u inwerk, luister na My woord en leef daarvolgens, en u sal baie spoedig insien dat dit die ewige waarheid is wat van My Self kom en u waarlik wetend maak, u sal van die lig in uself bewus word en duidelik die weg na My insien, u sal met oortuiging kan glo en nou ook vir My kan opkom teen die wêreld, omdat u geloof lewend is, wat egter slegs die suiwerste waarheid tot stand kan bring. En daarom spoor Ek u nogmaals aan. Wys nie My dienaars af as u hulle My woord aanbied nie. Ek Self besorg u die mees waardevolste barmhartigheidsgeskenk, die ewige waarheid, omdat u slegs deur die waarheid geluksalig sal kan word.

Amen

My skape herken My stem - "Afweer"

B.D.4726 - 28 Augustus 1949

Soos wat u uself teenoor My woord instel, so stel Ek My teenoor u in. Want dit is die stem van die VADER, wat tot u spreek, wat u sal moet herken as u My liefhet, dit wil sê My gebooie onderhou. Aan hom aan wie My woord bekend gemaak word, neem dit aan as hy My liefhet, of het My nie lief as hy My afwys nie, dit wil sê as hy nie My gebooie vervul nie, want hy leef nie in die liefde tot God en sy naaste nie, andersins sou hy My woord herken het as die stem van die VADER. Dit sal vir u dus begryplik wees dat Ek hulle wat My in die woord opneem, seën, maar My seën onttrek aan die wat My afwys, want hulle, wat My Woord verwerp het, sal nie kan sê dat hulle My nie herken het nie.

My skape herken My stem en wie dit herken, staan ook daarvoor in, hy staan heeltemal in vir My woord en vrees nie om dit deur te gee nie. Want waar is `n kind te vinde wat aan die woorde van sy vader geen geloof heg nie? Ek het na Myne gekom en hulle herken My nie. En nou kom Ek weer na My kinders, maar minder as ooit gee hulle ag op My stem, omdat hulle nie die ware verhouding van kind tot My het nie, omdat hulle aan die wêreld meer reg toeken en vir My nie veel meer oor het nie. En tog noem hulle hulleself gelowig. Maar Ek heg nie waarde aan hulle geloof nie, want Ek sien geen liefde in hulle harte nie, omdat hulle andersins My of My woord sou begeer het, of na die sagte klank van My stem geluister het waar dit maar op die oor val. 

Wie egter terwille van die wêreld My Woord verwerp, beskou Ek nie as My ware kind nie, want die Liefde van die VADER sluit wel al Sy kinders in, maar Hy wil ook deur hulle beantwoord word. Hou van My en onderhou My gebooie, dan sal ook My Woord u vaderlik voorkom, dan sal daar ook geen wil om af te keur in u opkom nie; dan sal u My vol vreugde bely teenoor die medemens en daarvoor sorg dra dat Ek bekendgemaak word. Maar as u die liefde nie in u het nie, doen dit niks vir u nie, en omdat dit lastig is vir u, wys u dit af, duidelik in die hart asook na buite toe, en dan wys u ook My Liefde, Wie in die woord tot u kom, van die hand, Wie u deur die Woord `n bewys gee dat die VADER met Sy kinders spreek en deur hulle aangehoor wil word. Ondersoek uself ernstig of u kinders van die wêreld is of kinders van die VADER in die hemel en dink aan My woorde: "My skape herken My stem" en wees nie ongelowig nie, maar gelowig.

Amen

Daar bestaan slegs één waarheid - Die gevoelens van die hart 

B.D.4786 - 23 November 1949

Dit staan u wel vry by watter geestesrigting u wil aansluit, maar steeds sal u daaraan moet dink dat daar slegs één waarheid is, dat, omdat die verskillende geestesrigtings ook verskillende leerstellings het, en dat daar maar een regte geestesrigting kan wees, om welke rede `n ondersoek onvermydelik is, wat elkeen kan uitvoer, as hy maar ernstig wou.

Waar daar goddelike openbaringe na die aarde gestuur word, is die waarheid daarvan gewaarborg en daarom kan hierdie steeds as vergelyking genoem word. En die waarheid kan slegs daar wees waar daar ooreenstemming is met die deur die goddelike oorgelewerde leerstellings. Maar as daar geen regstreekse openbaring as vergelyking voorhande is nie, dan moet God beslis om ondersteuning gevra word en dan sal die mens ook sekerlik `n ware uitleg kry, dit wil sê: hy sal nou `n besluit moet neem ten opsigte van `n geestesrigting wat aan hom voorskryf wat om te glo, om dit te glo, of om dit te verwerp. `n Ernstige verlange om in die waarheid vas te staan en `n gebed tot God in gees en in waarheid, verseker hom die ware insig omtrent wat waarheid en wat dwaling is. En sy hart sal hom self aanmoedig of waarsku, by welke geestesrigting hy hom moet aansluit, maar slegs hy moet ook ag slaan op sy gevoelens, dus nie teen sy gevoel ingaan nie. 

Daar is geen geestelike organisasie op aarde wat vry is van dwaling nie, omdat die suiwer waarheid, wat aanvanklik die stigter beweeg het om dit uit te dra en die medemens daarvoor te wen, deur mense `n verandering ondergaan het. En daarom sal `n soekende mens aan elke geestesrigting twyfel, wat ook goed is, sodat hy self die waarheid nagaan en deur ernstige nadenke en verbinding met God deur gebed en werke van liefde, die gees in homself moet laat ontwaak, wat hom nou in die waarheid onderrig en aan hom die ware kennis bekendmaak. En daarom kan `n mens wat homself beywer in elke geestesrigting die waarheid vind.

Die blinde moet homself toevertrou aan die siende - die Siende is God alleen of `n deur God opgewekte en deur Hom geonderrigte geestelike leier, wat vir die blinde waarlik `n egte steun kan wees, wat hom sal lei en hom ook kan help om lig vir sy oë te verkry, as die blinde dit self wil: Maar `n blinde leier sal nie baie seën stig nie, hy sal ook hulle, wat aan hom toevertrou is, op `n dwaalspoor bring, alvorens hy nie self deur sy wil siende geword het nie. `n Blinde leier is egter hy wat nie uit goddelike openbaringe sy wysheid geput het nie - `n blinde leier is hy wat sy kennis slegs van swaksiende mense ontvang het en daardeur self nie verlig geword het nie, inteendeel in dieselfde duisternis sy weg gegaan het as voorheen. God bekommer Hom Self eerder oor hulle wat na die waarheid verlang. Onwetendheid, dwaling en `n verduisterde geestestoestand is steeds net daar te vinde waar die verlange na die waarheid nie aanwesig is nie, omdat die verlange `n voorwaarde is, dat God, as die Gewer van die waarheid en die ewige Waarheid Self, Hom aan die mens openbaar, want wie na die waarheid verlang, sal dit ook aangebied word.

Amen

Geestelike Dwang - Dogmas – Waarheid 

B.D. 5546 -2 Desember 1952

Die Geestelike vryheid moet gehandhaaf word, die mens mag nie gedwing word om sy gedagtes in hierdie of daardie rigting te laat gaan nie, dit moet hom vrystaan, om homself by `n geestelike rigting aan te sluit, eers dan word My Wil vervul, want dit gaan om die vrye wilsbeslissing wat elke mens self moet neem, sonder om deur dwang beïnvloed te word. Daarom sal Ek nooit as te nimmer `n geloofsdwang goedkeur wat deur dogmas, die mense gebonde maak in hulle denke en hulle elke moontlikheid ontneem om te ondersoek en te kies nie.- Die mens word daardeur `n bepaalde denke opgelê en kom nou tot algehele verkeerde gevolgtrekkings, wanneer daar van verkeerde vooronderstellinge uitgegaan word. Hy kan beswaarlik tot die waarheid kom, wat die mens alleen kan verkry deur dit ernstig te begeer.

In die aardse lewe word die waarheid aan die mens gebring; omdat hy in staat is om te kan dink en sy wil alleen beslis of hy korrek dink. Hy kan korrek dink, maar moet steeds self aktief wees, dit wil sê hy moet teenoor alles wat aan hom van buite af gebring word, self standpunt inneem en dit vra `n eie werksaamheid van die verstand, en wat nog belangriker is, verlange na die waarheid, dit wil sê, die wil om korrek te dink. Hierdie wil word onvoorwaardelik deur My gerespekteer, dit sal steeds toegestaan word, omdat Ek as Waarheid Self, My skepsele ook nader aan Myself wil bring. Maar Ek kan nooit aan `n mens wat steeds glo wat van buite aan hom vertel word, wat nie na die waarheid verlang nie, die waarheid laat toekom nie. Elke mens moet self ondersoek doen, want net so goed kan aan hom iets verkeerds as waarheid voorgehou word en die mens is self verantwoordelik vir wat hy besluit. 

Dit is verkeerd om teen te werp dat die meeste mense nie tot ondersoeke in staat is nie. Die verstand alleen is nie maatgewend nie, maar wel die wil om korrek te dink; en die verstand van die mens sal homself dan ook so instel om te bevestig of om te verwerp, omdat Ek Self dan tussenbeide kom wanneer hy na die waarheid verlang. Daarenteen kan die denke van `n hoogs ontwikkelde verstand maklik `n prooi van dwaling word, waar slegs die verstand en nie die hart en die wil op die suiwer waarheid gerig is nie. En daarom is dit nie in orde om sonder ondersoek sekere kennis aan te neem nie, om sonder ondersoek leerstellings te aanvaar en om sonder ondersoek `n geestelike rigting te kies nie. - wat tot gevolg het dat daar nie net een geestelike rigting bestaan nie, inteendeel, die afwyk daarvan word steeds weer bevestig dat daar `n ondersoek uitgevoer moet word by watter geestesrigting die waarheid te vinde is. Want elkeen wat sy geestesrigting aanhang, het dit met sy verstand gekies, maar wanneer hy homself nie ernstig, met die aanroep van My ondersteuning deur My Gees, daarmee besig hou nie, is die waarheid nie gewaarborg nie. Wie hierdie pad sal kies, kan daarvan seker wees dat die suiwerste waarheid aan hom gestuur sal word en hy sal ook innerlike oortuig wees wanneer hy daarby uitkom. 

Maar elke afsonderlike siel is verantwoordelik vir haar keuse en soos haar wil is, so is ook die resultaat. Maar solank die mense in `n bepaalde gedagterigting gedwing word, solank enkeles meen hulle geroepe te wees om aan die medemens `n kennis voor te hou wat hulle self as waarheid wil erken sien, kan hulle, met ernstige ondersoek, dit egter self sal afwys, maar intussen sien dit onder die mense bedenklik daaruit, want slegs die waarheid help die siele om ryp te word, slegs deur die waarheid kan hulle na My toe kom en slegs deur die waarheid kan hulle vry word van die sonde en die gevolge daarvan, want die waarheid is afkomstig uit My en vloei weer terug na My.

Maar wat nie van My is nie, wat by `n ware ondersoek as dwaling te sien is, is van My teenstander en dit sal u waarlik nie help om geluksalig te word nie, hy sal u nie na My toe lei nie, hy probeer om u (van My) weg te dwing, u gees te verduister en u self (aan hom) onderworpe te maak. Slegs die waarheid maak salig en die waarheid sal u slegs kan hê, wanneer u My Self, daarom vra wanneer dit u verlange is, om van My die waarheid te verkry. Maar dit stel steeds u medewerking voorop en niemand kan vir u die verantwoordelikheid dra nie, niemand kan die beslissing uit u hande neem wat u terwille van die heil van u siel self sal moet neem nie.

Amen

Verstandelike Kennis – Studie – Openbaringe

B.D.6488 - 29 Februarie 1956

Die mense het `n te hoë dunk van hulle verstand, omdat hulle andersins nie teen die werksaamheid van die gees en die resultate daarvan in verset sou kom nie. Hulle voel hulself meerderwaardig aan alle kennis wat hulle op die geestelike weg verkry het, en aanvaar die verkreë kennis nie, omdat die verstandelike denke uitgeskakel is en hulle `n bewys as waarheid sou moet erken dat die verstand geen waarborg bied vir die ware kennis nie, omdat hulle sou moet toegee dat ontoeganklike gebiede ook sonder verstandelike aktiwiteit ondersoek kan word. Hulle oorskat hulleself sonder om daaroor na te dink dat daar geen eenvoudige verstand nodig is om salig te kan word nie, dat die verwerwing van die ryk van God nie alleen die reg van `n skrander mens is nie, maar dat die ryk ook oopstaan vir die eenvoudigste mens, omdat God nie die verstand nie, inteendeel slegs die liefde van die hart beoordeel. En hierdie liefde is die sleutel tot die wysheid.

Die liefde gee die helderste insig ook in die mees verborge sake, die liefde skenk insae in die tot nou toe geslote gebiede, die liefde waarborg slegs `n kennis ooreenkomstig die waarheid, slegs die liefde ondersoek die diepte van die wysheid. Waar die liefde ontbreek, kan die verstand nie alleen die waarheid binnedring nie, dus moet die mens in die eerste plek sy eie ontoereikendheid besef en in deemoed `n skeiding opstel tussen aardse en geestelike kennis. En so behoort die teologie tot dusvêr tot die kennis van die wêreld, waarmee slegs die verstand van die mens homself mee besig hou, as die mens self nog sonder liefde is. Eers deur die liefde kan hulle tot geestelike kennis kom en dan eers kan die mens dink in ooreenstemming met die waarheid, wat tevore vir hom onmoontlik was.

Solank `n bestudering egter van stapel gestuur word, word die ywerige studie wat dit voorafgegaan het, wat bewys dat alleenlik die waarheid geld, hoog gewaardeer, tot dusvêr word die verstand van die mens te hoog aangeslaan en tot dusvêr is die deur, wat na die waarheid lei, vir hom geslote. Want, dit wat die verstand wetenskaplik meen te kan ondersoek, dit verskaf die liefde met sekerheid in `n kort tydjie met uitskakeling van die verstandelike denke. Want nou is die denke van die mens deur die Gees verlig en dit beteken dat hy nou alles helder en duidelik insien en die oortuiging van die volkome waarheid in hom het. En daarom staan daar geskrywe: "God sal die verstand van die verstandiges verwerp en die wysheid van die wyses tot niet laat gaan" en daarom, solank die Gees van God nie in hulle, deur die liefde, werksaam is nie, sien die mense die waarheid, ondanks studie, nie in nie. Want aan hulle ontbreek die deemoed, wat egter die binnestroming van die goddelike Gees teweegbring. Die deemoed is egter nie hoogmoedig nie.

Maar die verstandsmens is met homself ingenome en heg te veel waarde aan sy verstand, wat egter sonder liefde, maar net dooie kennis sonder gees en lewe kan voortbring, wat maar net `n wêreldse kennis kan beheers, maar ook dit sal nie sonder die liefde, sonder dwaling kan wees nie. Dit sal almal teenoor die geestelike ter harte moet neem, want net twyfel en weerstand word dan op die weg van die verstand verkry. En in die eerste plek sal diegene, wat glo om die Woord van God op aarde te verteenwoordig, daaraan moet dink dat slegs solank hulle net met hulle verstand hulle amp uitoefen, dienaars van die wêreld is, dat die liefde hulle in staat sal stel om `n ware verteenwoordiger van God te wees, omdat hulle dan eers met Sy Gees vervul sal wees en in staat sal wees om die waarheid van die dwaling te onderskei en omdat hulle eers dan die suiwer waarheid kan uitdra, wanneer hulle deur "Sy Gees in alle waarheid gelei word. "

Die verstand sonder liefde is sonder waarde, die mens op aarde, wie se denke deur die liefde verlig is, sal bomatig seënryk kan inwerk op diegene wat die verligting deur die Gees ervaar het. Want aan hom sal God Self Homself openbaar en hy sal getuienis kan aflê van God se Liefde, Wysheid en Almag, hy sal die diepste kennis bekom en met sukses werksaam wees op aarde vir God en Sy Ryk.

Amen

Die Massa staan nooit agter die Waarheid nie – Verbreiding – Teenstander

B.D. 6493 - 6 Maart 1956

U mag u nie van koers laat bring deur die misleiding van My teenstander nie, u sal dit inteendeel steeds maar net daarop moet let wat vir u duidelikheid gee, wat as sagte lig van bo neerstraal. Die lig, die waarheid uit My, tref u oë nie met `n verblindende skynsel nie, dit wil sê, nooit sal die waarheid so plotseling oplig en deurbreek in die openbaar nie. Want die "goddelike lig" word nie deur die wêreld herken en erken nie en dit sal nie vinnig versprei word nie, maar vir die "betowerende lig" sal baie oë oopgaan, dit word heelwat eerder aangeneem as die suiwerste waarheid, die Lig van die Liefde uit My. Want dit is die teken van die ondeurdringbare duisternis vóór die einde, dat die mense vir die leuen oopstaan, vir alles wat uit die onderste ryk voortkom, dat hulle geen begrip meer sal hê vir die goddelike waarheid nie.

Maar sodra My teenstander `n bedrieglike lig sal laat opflits, het hulle geen afwering daarvoor nie, veel eerder trag hulle om dit oral te versprei, hulle help saam om die nag nog meer te verduister, omdat hulle hulle oë ongevoelig gemaak het vir `n sagte stralende lig. Want hulle wil nie innerlik verlig word nie, hulle wil hulle slegs verlustig aan `n vuurwerk wat slegs lig moet optower en `n genot is vir die oë. En tog sal in die laaste tyd steeds meer ligdraers opstaan en dwarsdeur die duisternis heen gaan en die paar wat hulle lig as `n weldaad ondervind nog om hulleself versamel. Daar sal in die laaste tyd nog baie bodes van bo werk op die aarde, om aan die mense, wat van goeie wil is, hulp te verleen. My woord sal verkondig word deur dienaars wat vervul is met krag, wat vanweë hierdie missie op die aarde gekom het om die lig van die waarheid die duisternis binne te dra. Maar hulle almal sal slegs in die verborgenheid werksaam wees, hulle sal weliswaar nie daarvoor terugdeins om openlik en vrylik tot die mense te spreek nie, maar in die wêreld sal mense weinig notisie neem van hierdie verkondigers van My leer en My Naam. Maar die weiniges wat die nag sal wil ontvlug, sal van hulle helder lig ontvang. Want hulle woorde het groot krag. En waar hierdie dienaars van My optree, sal My teenstander nie lank op hom laat wag om die lig uit te doof of te verduister nie en om daarom op so `n ongewone manier te voorskyn te kom dat die wêreld aan hom aandag skenk. En daaraan sal u weer sy werksaamheid kan herken.

U weet dat die aanhangers van die wêreld in sy mag is, dat hulle nog eindeloos ver van My verwyderd is en dat My werksaamheid nooit in hulle gebied ingang sal vind nie. Maar wat in die openbaar versprei word, kom van hom af en die werksaamheid van My dienaars sal juis daar geen aanklank vind nie, terwyl My teenstander egter sukses sal hê. Nooit sal die massa agter die waarheid staan nie, maar steeds agter dwaling en leuens. 

Maar My ware verteenwoordigers op aarde sal hulle nie daaraan steur dat daar aan hulle geen geloof geskenk word nie, des te yweriger sal hulle werk en met oortuiging van My en My spoedige koms spreek. Want Ek sal aan die aktiwiteite van My teenstander `n einde maak wanneer sy tyd gekom het. Maar voor dit sal gebeur, sal nog baie ligdraers oor die aarde gaan, omdat die lig oral heen gedra moet word om die harte van die weinige mense te verlig wat My teenstander nog nie in sy mag het nie. Sy doen en late sal duidelik te sien wees, maar vir Myne is ook My sorg duidelik sigbaar, om hulle uit die duisternis weg te voer na die lig.

Verwonder uself nie dat u wat My wil dien, weinig ingang vind met die woord wat u van My ontvang het nie, want ook dit is `n teken van die verduisterde gees, `n teken van die lae vlak van die mense voor die einde, waarby My teenstander eerder resultate sal bekom as u, My ligdraers.

En tog sal die lig homself uit sy baan losbreek en weereens helder die werkinge van My teenstander belig. Maar nog het sy tyd nie gekom nie, (1956) nog kan hy na eie wil sy gang gaan.– Maar spoedig sal daar perke aan sy optrede gestel word, dan sal My Lig met `n helder glans van bo straal, dan sal daar geen duisternis meer wees nie, dan sal die mense, wat My Lig al op aarde aangeneem het, geluksalig wees. 

Amen
"Ondersoek alles en behou die goeie"

B.D. 6676 - 24 Oktober 1956

Ondersoek alles en behou die goeie. Dit sê Ek aan hulle wat altyd geneig is om te twyfel, hulle wat geen ware vermoë besit om te oordeel nie en angstig `n geestelike lering aanneem wat aan hulle op ongewone wyse aangebied word. Laat dit u heeltemal vry van vooroordele aanbied en vra My dan om die verligting van die gees en dink na oor dit wat ontvang is. En wat vir u voorkom as nie-aanvaarbaar nie, omdat u nog nie in staat is om dit as waar te beskou nie, skuif dit eers eenkant toe en verkwik u aan dit wat na `n ernstige ondersoek geloofwaardig is. Ek verlang nie van u dat u blind sal moet glo nie. Ek verlang van u `n ondersoek van die geestelike goed wat na u toe gebring word, u sal daaroor moet nadink en dit is beter dat u afwys wat vir u onbegryplik voorkom, as dat u alles sonder beswaar aanneem, want so `n besit, waarteenoor u nog geen denkende standpunt daaroor ingeneem het nie, bring u geen seën nie. Maar as u dit ernstig bedoel en verlange het na die suiwer waarheid, sal u ook duidelik die waarheid herken wanneer geestelike leringe wat in My hulle oorsprong het, u deur My bodes aangebied word. Want die woord het die krag om in homself lewe te gee, wel vooropgestel dat die lewe nagestreef word. 

Ondersoek alles en behou die goeie. Is hierdie woorde nie in teenspraak met die voorwaarde om te glo sonder om daaroor na te dink nie? Ek Self laat u tog vry in wat u sal glo, wanneer Ek u vra om die goeie te behou. Ek laat u vry, omdat Ek geen blindelingse geloof van u mense verlang nie. Maar waarom verhinder u die mense om te ondersoek, van wie u eis dat nadenke oor leerstellings van die geloof agterweë gelaat moet word. Handel u nie teen My Wil nie? En is uself dan bewus van die gevolge wat so `n geloofsdwang vir die mense oplewer?

Steeds weer benadruk Ek die vryheid van die wil, steeds weer stel Ek die verantwoordelikheid van elke mens afsonderlik voorop vir sy wilsbeslissing, steeds weer waarsku Ek steeds teen geestelike dwang en maak dit vir u duidelik waarop dit in die aardse lewe eintlik op neerkom. En ook die Skrif gee aan u die bewys met hierdie woorde: "Ondersoek alles en behou die goeie". En elke ernstige mens wat My Wil wil vervul, sal hierdie woorde met agterdog moet bejeën, sodat dit tog nie ooreenstem met die gebooie van die kerklike kant af nie en hom aanspoor om na te dink. Want Wie se woorde, Wie se leerstellings is nou geloofwaardiger? 

En u sal aan hierdie woorde van My geen ander betekenis kan toeskryf as hierdie nie: om standpunt in te neem teenoor elke geloofsleer. U sal daarteenoor stelling moet inneem, hulle wat vir u `n geestelike leer voorhou, laat dit nie toe nie, want ook die suiwer waarheid uit My, wat regstreeks van bo na u toe sal kom, sal u mag ondersoek en Ek sal u nie veroordeel wanneer u nie alles sonder beswaar kan aanneem nie. Slegs sal u My altyd om raad moet vra en Ek sal aan u die begrip gee vir dit wat u nodig het om u siele te laat ryp word. En is u graad van rypheid nog laag, dan sal u nie in staat wees om alles te begryp nie, maar uself bepaal wat u sou wil aanneem. 

Ondersoek alles en behou die goeie. Want daarmee toon u die erns van u gesindheid en die verlange na die waarheid. Maar wie sonder ondersoek aanneem, laat sy onverskilligheid sien, en hy sal homself ook nooit met die waarheid besighou nie, omdat hy onverskillig is. Maar so `n instelling mag nooit geëis word om van sy kant verantwoordelik te word nie, die mense moet aangespoor word, maar mag nie verhinder word om hulleself met geestelike lering besig te hou nie, want dan eers kan dit van seën wees en word die mens gehelp om die sielsrypheid te bereik, omdat die vrye wil dan ingeskakel word op watter besluit dit alleen neerkom.

Amen 

Plig van `n Leraar om die Leerstof te ondersoek 

B.D.6728 - 4 Januarie 1957 

Dit is `n groot verantwoordelikheid om aan die mense geestelike lering te bied solank dit twyfelagtig is of dit ooreenstem met die waarheid. En daarom moet elkeen, wat daartoe geroepe voel om sy medemens te onderrig, homself eers innerlike oortuiging verskaf dat sy lering die suiwer waarheid is. Hierdie innerlike oortuiging kan hy egter maar net verkry, wanneer hy self vooraf sy standpunt bepaal het, wanneer hy die kennis, wat hy vir homself verwerf het, aan ernstige ondersoek onderwerp het. En hierdie ondersoeke moet weer met My ondersteuning uitgevoer word. Hy moet My Self innig daarom vra dat Ek sy gees verlig, dat Ek sy denke korrek rig, dat Ek hom sal mag beskerm teen verkeerde denke. Dan eers sal hy in staat wees om die waarheid van die dwaling te onderskei en dan eers is hy `n ware dienaar van My; `n ware verkondiger van My woord, wat nou tot seën van die mense op aarde werksaam kan wees. Maar wie sonder beswaar `n geestelike leer verder verkondig, wat hy netso sonder nadenke aangeneem het, bevind homself nie op die regte plek nie, hy is geen verkondiger van My woord nie, want hy staan nie in My diens nie, veeleer dien hy `n ander en sy werksaamheid op aarde kan nie geseënd wees nie, want self tree hy onverantwoordelik op teenoor sy medemens, omdat hy ten spyte van die feit dat hy van hulle geloof verlang, hy hulle op `n dwaalspoor lei.

Nou sal `n ieder en elk aanvoer dat hy dit wat hy aanleer of versprei as die waarheid voorhou. Maar hy het nie een keer die gedagte in homself laat opkom dat ook aan hom die dwaling meegedeel sou kan word nie; En dit is alreeds `n growwe agtelosigheid, dit is `n sonde van nalatigheid, want hy het sy geestelike leringe nie ernstig deurdink nie. Want wanneer iemand vir My wil werk, dan is dit vir hom ook nie onbekend dat Ek `n teenstander het nie, dit is vir hom nie onbekend dat lig en duisternis teenoor mekaar staan nie; hy weet dus dat die werksaamheid van die teenstander gerig is op die verduistering van die lig, hy weet dat hy dwaling rondstrooi om daardeur die waarheid kragteloos te maak: Dus moet hy self ook op sy hoede wees om nie `n prooi te word van die dwaling nie en My beskerming teen hom, teen sy werksaamheid, teen die aanneem van dwaling vir homself af te bid. En doen hy dit ernstig, dan rig Ek sy gedagtes op die verkeerde geestelike leringe en hy kan seker daarvan wees dat sy denke helder sal word. Want geen mens, wie My om die waarheid vra, laat Ek met verkeerde denke nie. Maar wie laasgenoemde agterweë laat en tog nog glo om in die waarheid vas te staan, dwaal.

Hyself moet nou met sy verkeerde kennis klaarspeel, maar dit is onverantwoordelik om hierdie kennis nou deur te gee en daarom laai so `n mens baie skuld op homself, ofskoon sy toehoorders ook weer dieselfde sal moet doen, wanneer hulle onderrig word: om eers My Self om die waarheid en om verligte denke te vra, om die waarheid nou ook as sodanig in te sien; U mense ondersoek alle waarhede op sy waarde en so ook sal u geestelike goed moet ondersoek, maar dit nie gedagteloos en sonder beswaar aanneem nie, want wat nie met die waarheid ooreenstem nie, sal vir u mense skadelik wees, dit sal u siel nooit tot seën strek nie, omdat u maar net deur die waarheid die doel kan bereik.

Wie vir sy medemens `n leraar wil wees, moet homself voor die tyd met dit wat hy hulle wil aanbied, oriënteer en slegs wanneer hy seker is van sy leerstof, wanneer hy self oortuig is van die waarheid daarvan, kan en moet hy dit deurgee. En die oortuiging kan nie aan hom deur skoling gegee word nie, maar hy moet dit self verwerf. Hy moet die suiwer waarheid begeer en homself tot die ewige Waarheid Self wend, sodat dit hom ten deel val. Vooraf moet die innige verbinding met My tot stand gebring word, want dan kan hy sonder skroom homself as My verteenwoordiger uitgee, want dan sal hy steeds net waarheid aanleer, wanneer hy ook die medemens nader aan My wil bring, en sy werksaamheid sal geseënd wees.

Amen

Aardse Kennis is geen Wysheid nie

B.D. 6931 - 30 September 1957

Al dink u dat u wys is, is u dit nie solank Ek My lig, wat u gees verlig, nie in u kan laat binnestraal nie: Want wat u dan as kennis aansien sal u nie gelukkig maak nie, selfs al het u dit as die waarheid benader: Want dit is slegs aardse kennis, `n kennis wat oor al dit handel wat u vir die aardse lewe wetenswaardig voorkom. En sou u môre reeds u liggaamlike lewe moet opgee, dan sou ook hierdie kennis vir u verlore wees – wanneer u geen geestelike vooruitgang sou kan aantoon nie: Die wysheid egter kan u nie besit as u nie geestelik daarna streef nie.

Wysheid is die insig van die kennis wat onverganklik is, wat slegs van My uitgaan en na hom toe stroom wat innig daarna verlang: U mense heg egter altyd slegs waarde aan resultate van die denke en u ontken alle waarde van geestelik verkreë resultate: U bewys daarmee dat dit nog erg donker in u is, dat daar in u nog geen lig straal nie, dat u in `n betreurenswaardige toestand voortleef omdat die tyd wat u tot nou toe op aarde geleef het, nutteloos was.

U jaag waardelose goedere na as u uself tevrede stel met die kennis wat u tot nou toe verwerf het, wat uitsluitend antwoorde gee op aardse vrae, wat probleme oplos wat geestelik gesien waardeloos is: U bereik nie die doel van u aardse lewe nie, wat slegs daarin bestaan om die geestelike duisternis, waarin u siele hulself bevind, te verander, om u omhulsels, wat die indringing van My lig verhinder, op te los.

U, mense besef nie eens u aardse lewensdoel nie. U ken nie die eintlike opdrag wat aan u gestel is nie, maar u glo u is wys as u kennis besit wat slegs aards georiënteerd is, as u oor `n skerp verstand beskik en die goddelike geskenk slegs te benut om `n suiwer wêreldlike rigting te ondersoek en te pieker. U kan op aarde tot hoë aansien kom, u kan ook iets groots bereik in verhouding tot u medemens, maar u kan uself nie wys noem nie, want u sal kragtens u verstand niks kan deurgrond wat buite die bereik is waarin u as mens leef nie. En aan die einde van u lewe sal u moet beken dat u niks geweet het nie, as u bewustelik u einde sien nader, wanneer u daar vlak voor staan om deur die poort van die ewigheid te gaan en u oor die sukses van u aardse lewe nadink. Dan sal die selfversekerdheid wat u gehad het, u verlaat, dan sal u vermoedelik ook van die nutteloosheid van al u moeite bewus word en u sal dankbaar wees vir `n flou ligskynsel wat u nog sou kan verkry oor die eintlike lewensdoel as mens.

Word u, wat dink u is wys, nou tydens u aardse lewe `n lig aangebied, dan versmaad u dit uit arrogansie, want as u onder die indruk van `n skynlig is, bespeur u nie die sagte skynsel wat tog in u hart wil binnedring nie, terwyl die skynlig, dit wil sê u verstandelike kennis, geen innerlike helderheid versprei nie. U moet nooit `n lig afwys nie - al straal dit ook ongewoon. U moet nie met die verstand probeer om so `n lig te verklaar nie, u moet die oë sluit wat deur die skynlig reeds verswak is en die ware lig in u hart laat binnestraal, dit wil sê vir eenmaal al u aardse kennis opsy sit en slegs stil luister, wanneer wyse woorde by u oor indring. U moet slegs die tyd daarvoor neem, om u gedagtes te laat dwaal in `n gebied wat vir u onbekend is, en daarna verlang om ook daaroor duidelikheid te verkry. En elke gedagte van die aard sal u tot seën word. Want dan sal u `n kennis ontvang wat u dan as "Wysheid uit God" sal insien - en wat vir u waarlik meer sukses sal oplewer as die wêreldse kennis wat deur u nagestreef is, wat vergaan soos u self na die liggaam vergaan en aan die siel nie die geringste voordeel bring nie, wat haar in dieselfde duisternis agterlaat as waarin sy die aarde as mens betree het.

Amen

Die Ware “Kerk” – Sektes – Die Werksaamheid van die Gees

BD. 7072 - 23 en 24 Maart 1958

Die feit dat daar soveel geestelike- of geloofsrigtings bestaan en dat die mense meestal sonder hulle eie wil daarin opgeneem word, moet u mense aan die dink sit. Nie die wil van die kind bepaal in watter geloofsrigting hy "gebore” is nie, en dus is dit in `n sekere sin geen eie verdienste of die eie skuld van die mens om in `n bepaalde geloofsrigting opgevoed te word nie. En sou die een of ander nou "alleen saligmakend" wees; sou die een of ander, wat vir God alleen die ware is, of aan Hom welgevallig is, dan sou die mense met reg die wat in ander geestesrigtings beland het, hulself deur God benadeel kan voel dat die "ware kerk" van hulle weerhou is deur geboorte.

Maar dit is in die geheel nie so dat `n mens sonder eie toedoen tot die waarheid kan kom nie, en dit is wederom glad nie van belang in watter geloofsrigting hy deur sy geboorte beland het nie. Want elke mens moet self tot die lig van die waarheid deurdring. En net so is dit verseker dat die waarheid homself nie deur opvoeding sal laat inprent nie, solank die mens in homself nie die korrekte basis gevorm het waarin die waarheid kan wortelskiet om nou sy eiendom te word en te bly nie. Maar die bogenoemde feit sou ook alle mense aan die dink sit, hulle wat op hulle lidmaatskap van `n bepaalde geestelike rigting roem en homself beskou as "wandelend in die waarheid".

Dit is `n arrogante gedagte om te glo dat ons die privilegie het om die hemelryk te besit. Maar baie mense het hierdie aanmatigende gedagte, want alle sekte-aanhangers is volkome daarvan oortuig dat hulle die enigste waarheid besit. En tog het hulle meestal die kennis slegs oorgeneem wat hulle weer geleer is deur dié wat hulself net so fanaties as onfeilbaar voorgehou het. En geeneen van hulle het daaroor nagedink hoe God Homself dan teenoor diegene opstel wat nie aan `n geestelike inrigting behoort nie.

Solank maar die liefde tot God en tot die naaste en die werk van verlossing van Jesus Christus die basis is van `n geestelike rigting, kan ook uit hierdie geestesrigting ware Messiane (Christene) voortkom vir wie ook die lig van die waarheid spoedig sal skyn. Want word die liefde van God se gebooie vervul in die geloof in Jesus Christus, die goddelike Verlosser, dan word die mens self aktief en gaan hy uit eie beweging die "gemeenskap van die gelowiges" binne, in die kerk wat Jesus Christus Self op aarde gestig het. En hierdie eie beslissing moet elke mens neem, oftewel, die basiese geloof is die vervulling van die gebooie van die liefde en solank dit nie in ag geneem word nie, bevind die mens homself buite die kerk van die Christus, buite die waarheid, en dit is om ’t ewe of hy lid is van `n geloofsrigting wat homself as die "enigste ware" en "saligmakende" uitgee.

Die geluksaligheid kan geen mens vir homself verwerf deur slegs tot `n bepaalde geestesrigting te behoort of deur handelinge wat deur hierdie geloofsrigting vereis word nie. Net die ware, onbaatsugtige naasteliefde en die daardeur aangetoonde liefde tot God lei na die geluksaligheid en dit kan in elke geestesrigting beoefen word en dit sal dan ook lei tot die insig van die suiwer waarheid. Solank daar egter afgebakende gemeentes bestaan, solank elkeen trag om lede vir hulself te wen wat hulle lidmaatskap daardeur moet bewys dat hulle dit erken wat hulle self onderrig, solank die vryheid van denke by hierdie lede beperk word, is hulle ook slegs meelopers, geen lewende Messiane (Christene) wat hulleself kan reken by die kerk van Christus nie.

Maar sodra `n mens "lewend" geword het, wat dus maar net `n lewe van liefde as vereiste het, sien hy ook in hoeverre `n geestesrigting aanspraak kan maak op die waarheid. Hy sal dan weliswaar sy medemens beter kan onderrig as die leiers van die geestesrigtings, maar hy sal sy insig ook nie kan oordra op sy medemens nie, veeleer moet hulle aan dieselfde eise voldoen wat tot insig in die suiwer waarheid lei: Eers moet hy deur `n lewe in liefde `n "lewende" Messiaan (Christen) word, want dan sal sy geloof sterk word en dan hoort hy dus tot die kerk van Christus, wat Hy Self op die rots van die geloof gebou het.

Vir elke denkende mens sou dit duidelik moet wees dat God, die saligwording van `n mens nooit afhanklik sal maak van watter geloofsrigting of -gemeenskap hy behoort nie, want slegs al die omstandighede wat die mense sonder hulle eie wil te kenne gee dat hulle by geboorte in sulke gemeenskappe opgeneem was, sou hulle tog moet laat dink, vooropgestel dat hulle so ver in hulle geloof is dat hulle `n God en `n bestemming van die mens herken. Vir die ongelowiges is sulke gedagtes nie sondermeer te bespreek nie, omdat hulle elke ‘geloof rigting' verwerp. Maar vir diegene wat al te ywerig hulle mening uitdra en steeds weer probeer, om as bewys vir die waarheid daarvan, woorde uit die Skrif (Bybel) daarby te betrek, wat dit egter ook slegs verstandelik uitlê; geld hierdie woorde: dat slegs die liefde die gees in die mens werksaam sal laat word. Maar die Gees sal hulle dan ook volgens die waarheid onderrig, dan sal egter ook die verkeerde leerstellings in elke geestesrigting belig word, waarvan die mens homself moet vrymaak, as hy `n lewende Messiaan (Christen) wil wees, `n aanhanger van die ware "Kerk van Christus", wat geen uiterlike kenteken kan laat sien as slegs die werksaamheid van die Gees van Eloghim nie.

Amen

Ondersoek alles en behou die goeie

B.D. 8037 - 9 November 1961

Die wil om My te dien, word gewaardeer. En Ek wys nou die mens die saak toe tot dit wat hy in staat is om uit te voer en steeds homself en die medemens tot seën sal strek; Maar op die innerlike aanwysings en instruksies sal u ook moet agslaan, u sal nie na eie goeddunke mag handel nie, wat maklik kan gebeur, wanneer u na vore wil tree met u werksaamheid en dan baie maklik u arbeid in die wingerd in gevaar stel Diepste deemoed en die gevoel van eie onvolkomenheid moet u steeds weer na My laat vlug, sodat u uself aan My kan oorgee. U moet steeds poog om slegs My Wil te vervul, en waarlik, u sal van hierdie Wil van My in u hart gewaar word en daarvolgens werksaam wees.

En die ondersoek moet elkeen wat My wil dien, by homself uitvoer om dan ook oortuig vir My en My "ryk” te kan uitkom. Want die arbeid in die wingerd bestaan daarin: Om goeie saad in die lewensakker van die mense neer te lê: om My Woord te verkondig waar dit maar moontlik is. En om iets te kan deurgee, moet die mens dit eers self besit, dus moet hy eers die saad van My Self in ontvangs neem en dit vra `n bereidheid en `n bepaalde graad van rypheid van die siel. Eers dan kan hy My woord in homself verneem en dit dan as suiwer evangelie in die wêreld uitdra. Waar My suiwer woord nou na die aarde gebring kan word, is ook so `n “graad van rypheid” bereik; die mens ontvang ware saad wat hy nou sonder beswaar kan uitstrooi volgens My Wil. 

Maar steeds sal die ondersoek aan uself oorgelaat word, of `n geestelike lering van My Self uitgegaan het, en of daar van `n "werksaamheid van die Gees" in die mens gepraat kan word. En u hart moet vir u `n antwoord gee, want u sal dit voel wanneer Ek u Self aanspreek, wanneer u maar ernstig die waarheid begeer, wanneer dit u begeerte is om My Self te hoor. Ek Self sal My altyd so uiter dat dit wat u hoor,`n aanwins vir u siel sal wees. Ek sal u liefdevol aanspoor en u wys op My gebooie van die liefde, Ek sal u waarsku teen die nie-benutting van u lewe, wat te sien is as u sonder liefde leef. Ek sal u duidelikheid gee oor die doel van u lewe op aarde, Ek sal die werk van die verlossing van Jesus na vore bring en u aanspoor om die weg na die kruis te neem. Ek sal die duisternis van gees in u verdryf, deurdat Ek in u `n lig ontbrand. En dit beteken, dat Ek u kennis laat toekom wat slegs My Gees aan u kan oordra. En gebruik dit dan as toets of u geestelike wins behaal - of dit leë woorde is sonder inhoud, wat nie in staat is om indruk op u te maak nie, wat elke mens uit homself ook kan spreek, of dat daar wysheid na u toe straal. Want elke woord wat van My Self uitgaan, straal My Liefde en Wysheid uit en raak die menslike hart, sodat hulle wegvlug van hulle geestelike donkerte, dat in hulle hart `n lig ontbrand, sodat die mens My Self leer herken in My Wese, sodat hy antwoord kan verkry op sy vrae wat die geestelike gebied betref, wat hom as mens innerlik besig hou.

Steeds uit My Gees Self wanneer Ek die mens regstreeks aan kan spreek en hierdie Gees spreek tot die gees in die mens wat `n deeltjie van My is. Die woord word opgeneem en deur die ontvanger daarvan aan die medemens oorgedra. En hierdie gebeurtenis is iets buitengewoon belangrik, daar dit aan u, mense tog My aanwesigheid bewys, wanneer u in uself My woord sal hoor, En omdat My woord met My Krag geseënd is, maak dit ook `n geweldige indruk op die medemens aan wie My boodskapper dit bring.

Maar een ding sal u mense nie mag vergeet nie, dat in die eindtyd ook die buitengewone werksaamheid van My in Liefde, deur My teenstander onder `n aanvaarbare dekmantel voorgestel sal word om My werksaamheid te verswak; dat ook hy deur geskikte opnamehouers homself sal probeer uitdruk en dat hy sal slaag, wanneer die toestand van rypheid van `n siel My aanwesigheid nog nie toelaat nie, die mens self voel egter daartoe geroepe om dan as opnamehouer te dien, omdat sulke gedagtes hom deur kragte uit die hiernamaals ingegee word en dan opgeneem word in geestelike hoogmoed en verkeerde beoordeling van sy geestestoestand. Dan kan Ek Self nie in hom spreek nie, inteendeel, dan bedien My teenstander hom van homself, hy wat homself ook dikwels verskuil agter My woord, want vir hom is elke middel goed, wanneer hy sy doel daardeur kan bereik, naamlik om mense in die duisternis van gees te hou. Maar steeds sal u die ondersoek self ernstig moet uitvoer, met die aanroep van My bystand, want u sal alles moet beproef en die goeie behou. En steeds moet dit lig in u word, omdat u anders sal kan spreek van `n goddelike aanspreking nie. En lig beteken die toename in geestelike kennis wat ooreenstem met die waarheid en dat maar net Ek Self, wat die Lig is van Ewigheid, u dit altyd kan laat toekom.

Amen
Is die Bybel afgesluit? 

B.D. 8054 - 3 Desember 1961

Hoe verkeerd is dit van u om aan te neem dat met die Skrif, die boek van die vaders, My Woord afgesluit is. Dat Ek Self `n grens gestel het in soverre, dat Ek Myself nie meer sal openbaar en tot die mense spreek nie. Wie gee u die bevoegdheid om so iets aan te neem? Wie kan My teëhou wanneer Ek as VADER steeds weer tot My kinders spreek? Wie gee u die reg om `n dergelike bewering te maak dat die Bybel alleen voldoende is en dat u mense verder geen woord meer nodig het nie? U, wat elke nuwe openbaring afwys, bevind uself nog in diepe geestelike duisternis, en in hierdie donkerheid van gees sal u ook nie die Bybel begryp nie en is dit vir u dus ook nog `n geslote boek. Want u begryp nie die geestelike sin van die letters nie, anders sou u in die Boek ook die aanwysings na My voortdurende openbaringe gevind het, en dan sou die werksaamheid van My Gees ook vir u begryplik gewees het. Maar solank u self nog `n onontwaakte gees het, begryp u ook nie die betekenis van die woorde wat Ek Self, toe Ek op die aarde was, tot My dissipels gespreek het nie.

Hoe arm sou u mense nie gewees het as u uself sou moes tevrede stel met `n Boek wat u self nie meer in staat sou stel om sy onveranderde inhoud te ondersoek nie - wanneer u nie steeds weer die suiwer waarheid van bo gegee sou word, om dit as maatstaf te kan gebruik of u uself ophou met die waarheid al dan nie. U, wat slegs die Boek van die vadere laat geld, het self nog nie deurgedring in "die woord" nie, u het dit slegs met u verstand gelees, maar nie die Gees in u laat spreek nie, Wie u onderrig en die geestelike sin van die Woord duidelik maak. U hang nog steeds aan die letter en begryp nie die sin daarvan nie. En as Ek Self u in die waarheid wil binnelei, dan verloën u My werksaamheid en verdink My dienare van omgang met My teenstander. U ontken dat Ek die Wil en die Mag het om tot diegene te spreek wat hulself in volle geloof in My hulle dienste aanbied, en daarom ook in staat is om My stem in hulself te verneem. En u hou koppig vas aan u mening dat My woord met die Skrif afgesluit is, wat u dan as die enigste boek erken waardeur Ek My geopenbaar het.

En dit is tot u nadeel, want deur die afwysing van My woord van bo bewys u dat u maar net dooie Christene is, want `n lewende Christendom is een wat "werksaam in die liefde" is en dit sou u ook die verligting van die gees oplewer en dus ook begrip vir My besondere hulp in tye van geestelike nood wees. U sou dan ook die woorde in die Bybel begryp het, die beloftes wat Ek Self aan u gegee het en daarop gewys het dat Ek Myself sal openbaar aan diegene wat My gebooie onderhou. Hoe sou u dan hierdie beloftes van My wil interpreteer, wanneer u sulke, nuwe openbaringe verloën? Sou u My wil loënstraf wanneer Ek vir u My "Trooster" aankondig, Wie u sal binnelei in alle waarheid. Hoe verstaan u hierdie woorde wat vervul moet word, aangesien elke belofte wat Ek die mense gegee het ten tye van My lewe op aarde vervul moet word. En waarom wil u nie glo nie? Omdat u geestelik arrogant is, omdat dit u ontbreek aan innerlike lewe, aan die opwekking van die gees en u daarom glo dat u My en My werksaamheid kan bepaal, dit self begrens soos dit u geval.

Maar u dwaal, en dit is om te ewe of u meen om deur studiekennis te verkry het wat u die reg gee om My Woord vanuit die hoogte af te wys - u is arrogant van gees en sal daarom ook nooit self `n openbaring van My kan ontvang nie, want slegs aan die deemoedige skenk Ek My barmhartigheid en hierdie deemoed ontbreek by u. En daarom verkeer u ook nog in duisternis en u sal dit nie kan deurbreek nie, omdat die lig, wat u insig sou kon skenk, u sal ontwyk wanneer u sou verlang om sy skynsel te betree. Nooit sal My Liefde vir My skepsele ophou nie en nooit sal Ek, as die voorwaardes daarvoor aanwesig is, versuim om u mense aan te spreek nie. En steeds sal My Woord klink (duidelik wees) vir diegene wat van goeie wil is, tot wie die VADER kan spreek as Sy kinders en wat `n lewende geloof in My het, en aan hulle sal Ek My ook te kenne gee en Myne sal ook My stem herken, want by hulle kan Ek aanwesig wees; aan hulle kan Ek My openbaar soos wat Ek dit beloof het.

Amen
Die proef van geestelike lering

B.D.8407 - 9 Februarie 1963

Daar sal nog vreeslik baie geestelike leringe aan u vertel word, wat sogenaamd van My moes uitgegaan het, en u sal dit steeds sorgvuldig moet beproef of hierdie geestelike leringe ook hulle oorsprong in My het. U sal dit ook kan doen, sodra dit u wil is om die egte suiwer Waarheid in ontvangs te neem en u My vra om bystand. My Gees is wel oral werksaam, omdat dit noodsaaklik is dat daar vir die mensdom in haar geestelike duisternis `n lig aangesteek word. Maar hiervan maak My teenstander ook gebruik, deurdat hy om die mense in die war te bring, homself kamoefleer, want hy is nie in staat om `n ware lig te gee nie, dit sal steeds skynligte wees wat hy vir u aansteek en u oë sal deur die vals lig verswak word, sodat hulle dan ook moeilik die sagte skynsel van `n ware lig sal herken. Want hy verberg homself agter groot (belangrike) name en skep daardeur verwarring. Die mense durf dit nie afwys nie en tog word hulle op `n dwaalspoor gelei deur diegene wat dit aan hulle uiter. En u sal skrik as u sou weet in welke mate sy teenwerking in die stryd gewerp is en wat hy sal bly insit tot die einde toe. 

Die mense verlang ongewone kennis en hierdie begeerte maak sy werksaamheid moontlik, deurdat hy met die kennis wat hy bekend maak, valse hoop opwek, wat egter nie die geringste waarde het vir die siel van die mens nie, wat slegs oor die aarde gaan met die doel om ryp te word. Hierdie "leraars" sal wel bedrieglike woorde spreek, en net hulle wie dit opmerksaam beproef, sal moet toegee dat daar geen wins te behaal is uit sulke onderrig nie, omdat My teenstander self geen lig besit nie, het hy nie die vermoë om dit te kan uitdeel nie, dus gaan daar vir hom geen "lig op nie". En steeds kan Ek u slegs daartoe aanspoor om My innig om verligting van die gees te vra, dan sal dit in u ook helder en duidelik word en u sal dit afwys wat nie van My uitgegaan het nie. 

Van baie kante sal u steeds dieselfde woorde aangebied word, want My teenstander besit geen kennis nie, en kan daarom ook geen kennis oordra nie. En net `n ware kennis ooreenkomstig die waarheid skenk aan diegene wat dit ernstig begeer, `n lig. Wat u dus in werklikheid lig gee, neem dit aan – wat u ware kennis gee oor My en My Wese en oor My heilsplan van ewigheid, sodat u nou ook helder en duidelik u eie gegewens verstaan, is `n lig wat Ek Self vir u aansteek. Maar word u met leë woorde betrek wat geen dieper kennis skenk oor dit wat u was, wat u is en weer moet word nie, wanneer u opgeroep word om te werk vir die Ryk van God, maar u geen uitleg gegee word waaruit hierdie arbeid bestaan en waarom dit verrig moet word nie, dan sal u dit tereg kan afwys as hol frases wat u maar net moet oorbluf maak. En u sal u moet afvra of u wel wins sou kan bekom wanneer glad niks anders aan u bekend sou wees nie, as wanneer u, as totaal onwetend, slegs uit sulke mededelinge duidelikheid sou moes verkry het. U sou waarlik geen enkele wins kan behaal nie, omdat alles slegs leë woorde is, wat alleenlik van My teenstander uitgaan om u in die war te bring en die suiwer waarheid van u verwyderd te hou.

Steeds weer sal hy probeer om ook in My geledere verwarring te saai, omdat ook onder Myne verskillende menings bestaan en die mense vir die geestelike strewe moeg word, wanneer daar nie vir hulle volledige duidelikheid geskenk word nie. Maar u besit al soveel lig, dat u ook sy aktiwiteite, sodra u dit onbevooroordeeld sou ondersoek, sal herken.

Neem daarom steeds slegs die weg na My en wens vir duidelikheid en u sal dit in die hart voel wat u sal kan aanneem en wat u sal moet verwerp. Want die mag van My teenstander is gebreek sodra hy dit by diegene wil gebruik wat deur hulle wil al aan My behoort, want hulle sal Ek beskerm teen dwaling, omdat hulle die waarheid begeer. 

Amen
Die "verbetering" van die Woord van God - Misvorming van die Waarheid

B.D.8448 - 25 Maart 1963

My Evangelie kan nog so suiwer as moontlik van Bo aan u gestuur word maar u mense sal dit nie lank onveranderd laat nie en daar sal steeds weer dwalings binnesluip wat deur die verstand van die mens uitgedink is, maar daarom moet dit steeds weer reggestel word as die mense, wat dit ernstig verlang, in die waarheid wil verkeer. Wanneer gedagtes eenmaal ingesink het in `n mens, sal hy nie maklik geneig wees om daarvan los te raak nie en dit is ook die rede dat My teenstander die verstand van die mens betrek om hom in sy verkeerde opvatting te versterk. Steeds verdedig u die mening dat Ek die waarheid beskerm. Maar die vrye wil van die mens maak dit vir u duidelik dat elke misvorming van die waarheid moontlik is. Maar ewe goed sal u in vrye wil die suiwer waarheid kan begeer en dan sal dit u ook te beurt val.

My woord van bo is waarlik `n barmhartigheidsgeskenk van My, wat vir u heilig behoort te wees, dat u nie sou durf waag om die Woord te misvorm (verdraai) nie. Maar juis omdat die mens onvolmaak is en hulleself nog in duistere sfere ophou, sien hulle die groot waarde van My woord nie in nie en deins hulle nie daarvoor terug om die eie gedagtes van hulle verstand daaraan toe te voeg nie en gevolglik die waarde daarvan te verlaag wat Ek hulle uit die hoogte laat toekom het. En dan sal daar met verloop van tyd verkeerde opvattings ontstaan, die lig sal vertroebel word en sy intensiteit verloor, omdat slegs die suiwere waarheid, wat van My Self uitgaan, helder lig kan skenk. 

Dink u tog eens in, mense, u wat uself aanmatig, wanneer u die Woord van God verbeter, wanneer u geloof die mens `n beter verteerbare spys kan aanbied, deurdat u veranderinge daarin aanbring, waartoe u waarlik nie die reg het nie. Daar sou op aarde nie `n sonsverduistering kon gewees het as My lig van bo nie steeds weer van sy ligkrag verloor het nie, want al dikwels gee Ek van bo `n helder lig aan diegene wat My daarom vra. En wie dit aanvaar, bevind homself ewe-eens in die lig van die waarheid en hy kan ook die waarheid deurgee; Dog steeds weer kom die menslike verstand tussenbeide, steeds weer het die eieliefde, die geldingsdrang van die mens en sy materiële instelling daartoe aanleiding gegee, om homself van My Woord, wat van bo na die aarde gestuur was, te bedien om, in die ware sin van die woord, uit te buit terwille van aardse sukses. Die geestelike sukses sal dan slegs karig wees, dit sal slegs daar wees waar weer diepe verlange na die Waarheid oorweeg word, sodat Ek Self werksaam kan wees in `n mens en hom dit duidelik laat insien, wat ooreenstem met die waarheid, terwyl Ek hom `n wil om weerstand te bied teen valse geestelike leringe in die hart lê. En daarom kan Ek u maar net steeds attent maak op die Bron, neem dit aan wat regstreeks van My af uitgegaan het en wat onveranderd na u gestuur word.

U sal steeds moet ondersoek en nie alles aanneem wat na u toe gebring word nie, maar u sal ook in staat moet wees om die ware bron te onderken, wanneer u dit ernstig sal wil. En hou u dan aan dit wat u sal ontvang, want u sal dan put uit die "water van die lewe", wat waarlik `n genesende werking het, wat aan krag nie oortref kan word nie, want dit gaan regstreeks van My uit en straal binne-in u hart, dit raak u siel en is vir haar spys en drank wat aan haar die ewige lewe besorg; Daarom sal u mense u waarlik gelukkig kan ag wanneer daar onder u `n mens is wat Ek as opnamehouer vir die instroming van My Gees kan uitkies, hy wat vir u `n bron geword het waaruit die lewende water stroom. U sal u gelukkig kan ag om te weet dat die lewenswater wat u so suiwer en helder aangebied word so is soos dit uit die bron vloei wat Ek Self vir u ontsluit het. Kniel neer en put daaruit en waarlik, u sal gelaaf en kragtig gemaak word om u weg oor die aarde te kan voortsit. U sal in die lig van die waarheid wandel en dan ook op u medemens so kan inwerk, dat ook hulle die weg neem na die bron, as hulle slegs van goeie wil is. Maar die misvormde woord sal steeds meer aan waarde verloor en dit sal ook slegs deur diegene uitgedra word by wie die verlange na die waarheid ontbreek, wat hulself daarom ook nie aan die veranderinge of dwaallere steur nie, maar sonder beswaar alles as waarheid verdedig, ofskoon dit nie in hierdie vorm eens van My uitgegaan het nie. Niks sal lank suiwer bly bestaan wat die onvolmaakte mens in besit neem nie, maar steeds sorg Ek weer daarvoor dat die suiwere waarheid na die aarde gebring word en u mense hoef dit slegs ernstig te begeer en dit sal u toekom. 

Amen
Daar bestaan geen twee soorte openbaringe nie

B.D. 8460 - 6 April 1963

Ek kan geen toegewings maak waar dit gaan om die stuur van die suiwer waarheid nie. Verstaan dat daar slegs één waarheid is en kan wees en dat dit van My uitgaan, omdat Ek alleen alles weet, en ook Ek slegs die kennis kan laat toekom aan hulle, wat `n diep verlange na die waarheid het en hulleself innig met My verbind, dus hulleself waardig en geskik maak om helder lig te ontvang. En Ek sal ook nie met twee monde spreek tot die mense nie, deur die een dit en die ander iets anders te leer nie. Want die waarheid is ewig onveranderlik en laat homself ook geen beperkinge oplê deur menslike denke wat vroeër mislei was nie.

Ek sal steeds aan u, mense duidelikheid verskaf as u aan sulke dwalinge ten prooi geval het. En sodoende moet Ek ook sake aan die kaak stel waar My teenstander reeds terrein gewen het, en Ek verkeerde opvattinge openlik moet laat uitkom. En dit sal Ek ook doen sodra goddelike openbaringe na die aarde gestuur word. Want aan die volledige ooreenstemming kan uself nou die herkoms van sulke openbaringe toets. Dit sou egter My Wysheid volkome teenspreek as Ek mense iets wat verkeerd is, wil leer, dus My onderrig wil aanpas aan hulle tot dusver gebruiklike denke, wat verkeerd is.

Die Waarheid moet meedoënloos die dwaling blootlê, omdat slegs die waarheid die siel tot heil strek, omdat slegs die waarheid die weg is wat na My lei. En die mense wat innig met My verbind is, sal ook altyd slegs deur die suiwer waarheid gelukkig wees en die dwaling bereidwillig opgee. En dus sal `n mens wat in die liefde leef, homself geïmponeer voel deur die waarheid, en ook insien dat hy tot nou toe verkeerd onderrig is. Want die dwaling, of ook My teenstander, kan hom nie bind aan die wat homself aan My oorgegee het nie. Hy sal homself sodoende kan losmaak van verkeerde opvattinge en die waarheid sonder beswaar aanneem. Wat moet mens egter van openbaringe dink wat kennelik binne sulke deur mense bepaalde grense voorkom? Ek wil wel My Woord oral heen lei, Ek wil My aan alle mense openbaar, dog daarvoor het Ek leë opnamehouers nodig, mense wat nie deur sulke verkeerde opvattinge veranker is nie, dat hulle dit nie vrywillig sal opgee of in twyfel sal trek nie. Wil Ek My aan `n mens openbaar, dan moet hy, deur te twyfel aan die waarheid wat hy besit, na My toe gedryf word, sodat Ek aan hom die Lig van die Gees kan skenk. Eers dan kan Ek aan hom duidelikheid verskaf, maar egter nooit solank hy nog gebonde is en homself innerlik nie wil vrymaak van dwaalleringe nie. 

My openbaringe vereis `n leë opnamehouer wat Ek nou kan vul. En dan sal Ek ook duidelik uiteensit wat nie ooreenkom met die suiwer waarheid uit My nie. Want Ek kan nie twee verskillende geestelike leringe vanuit My verkondig nie en Ek sal ook niks versluier nie, maar alles onthul, omdat u mense lig nodig het om die ware weg te vind en terug te keer na My in die Vaderhuis. Wat dus ooreenstem, dit is ook deur My aan u mense gestuur - sodra die voorwaardes aanwesig is wat My openbaringe toelaat. Is daar egter teenstrydighede is, dan sal u moet oplet en `n ernstige ondersoek instel, want Ek Self kan geen toegewings toelaat wat die waarheid weerspreek nie. Maar Ek wil alle mense nog voor die einde wen, en daarom wil Ek ook vir hulle wat nog op `n dwaalspoor gelei word, die goeie weg wys - en waarlik, wie homself geheel en al aan My oorgee, hy sal ook deur `n ware Lig verlig word en hy sal `n uitweg vind uit die verwarring, wat vir die lou en onverskillige mens nie verwarrend is nie. 

My teenstander het die mense so in sy mag, dat hy hulle tot fanatici gemaak het wat niks anders meer wil laat geld; of dit nou lede is van `n kerklike organisasie of sektes - of van die mees verskillende geestelike rigtings nie Dit is begryplik dat hulle nie vir rede vatbaar is wanneer My boodskappers aan hulle die suiwer waarheid wil bring nie. Dit bewys hulle verbinding met hom wat in hulle geen helder gedagtes laat opkom nie, maar hulle aansit om alle fanatiese dwaallere uit te dra en te verdedig. En dit sal moeilik wees om hulle dan vir die suiwer waarheid te wen; selfs die wat van goeie wil is laat hulleself verblind, omdat die teenstander op dieselfde wyse optree om die mense te laat beweeg om valse opvattings as goddelike werk te versprei.

Maar steeds sal Ek die mense wat hulleself volkome en heeltemal bewustelik aan My oorgee en van My altyd slegs die Waarheid afsmeek, behoed om valse lering aan te neem.

Maar u moet almal opmerksaam wees, want die teenstander beskik oor baie truuks om sy aanhang vir homself te behou. En hy sal teen die waarheid ingaan tot aan die einde, tot Ek Self aan sy aktiwiteite `n einde sal maak en hom opnuut in kettings bind, omdat die uur van die einde gekom het.

Amen

God wil dat Sy Woord anders opgeneem word

B.D.8830 - 16 Julie 1964

Wanneer u die suiwer waarheid wat van bo na u gestuur word, teenoor die leerstellings stel wat tot nou toe as My Woord gegeld het, dan sal u die groot dwaling opmerk waarin u verkeer. En dit is u plig om openlik daarteenoor stelling in te neem. U sal u nie eens daarmee kan verklaar dat mens op die een of ander manier `n saak kan beskou nie, inteendeel sal My Woord steeds dieselfde betekenis hê en ook ooreenstem met die woord wat van bo kom, wat egter anders deur die menslike verstand uitgelê word. En die menslike verstand het My teenstander sy eie gemaak en verwarring gebring; want verstandelik was alle uitleggings moontlik. Maar Ek het vir u `n geestelike uitleg gegee en Ek kon dit slegs aan `n geestelike opgewekte persoon, wat nou egter geheel en al op hoogte is van hoe My Woord begryp moet word, gee en hy sal homself ook moet verset om teen verkeerde uitleggings in te gaan Hy moet die mense opmerksaam maak en hulle daarin onderrig, soos Ek dit gedoen het en nog voortdurend doen; omdat hulle in die waarheid wandel wat slegs tot geluksaligheid lei. 

Hulle moet daarop gewys word dat Ek alles anders begryp wil hê, dat die mense My woord geestelik moet begryp en dus ook geestelik moet nakom. Met My regstreekse aanspreking, het Ek al aan hulle die uitleg van die Avondmaal gegee. Hulle moet hulleself laat voed en te drinke laat gee deur Myself en daartoe is die liefde vir My en vir die naaste onvoorwaardelik noodsaaklik, omdat hulle andersins nie van die barmhartigheid van My aanspreking kan gewaarword nie; omdat hulle anders nie, as teken van My aanwesigheid, My Woord kan verneem nie. Uiterlike tekens en gebruike om seker te wees van My teenwoordigheid in u, baat u dus nie. Dit is alleen die liefde wat in u moet wees, want slegs deur die liefde is My teenwoordigheid verseker. Maar dan sal u ook My woord ontvang en dus gevoed word met My hemelse brood, met die water van die lewe, met My vlees en My bloed. En as u dan uself met hierdie uitleg grondig sal besighou, sal u ook geen teenstrydigheid vind met My Woord wat Ek gespreek het toe Ek op aarde geleef het nie. 

Ek het die brood en die wyn aan My dissipels uitgedeel, maar ook hulle het geweet dat Ek daaronder My Woord verstaan het, dat hulle dit aan hulle medemens moes uitdeel. Maar My teenstander poog toe om die mense so in die war te bring, deurdat hy aan hulle `n ander uitleg toedig, wat hulle egter ywerig opgevolg het en geleidelik van die eintlike betekenis van My Woord afgedwaal het. En so sal u vir uself al My woorde geestelik moet probeer verduidelik. Daar is geen enkele woord wat u so begryp soos wat Ek dit sou begryp wil hê nie, omdat My teenstander dit heeltemal teen elkeen het, dat hy die gees van die mense in verwarring bring, maar Myne word egter telkens deur My onderrig en verkeer steeds in die Waarheid. En wie dit navolg, behoort tot die deur My gestigte kerk. 

Die uitleg van My woorde het gelei tot die mees verskillende "heiligingsmiddele" - tot die sakramente wat alle heiliging moet bring vir die mense. Maar hoe kan so-iets geskied, wanneer die liefde by die mense ontbreek? Die mens is maar net op aarde met die doel om homself te vorm tot liefde. Hoe kan `n mens, slegs deur die daad van die doop, vry word van die erfsonde, waartoe `n in liefde geleefde lewe op aarde nodig is. Hoe kan `n mens deur `n uiterlike bekentenis met die mond, vry word van allerlei sonde, wanneer die diepste liefde tot God hom nie hierdie bekentenis kan laat afdwing nie? En hoe kan `n mens wat slegs beoordeel word volgens die graad van sy liefde, deur sulke "heiligingsmiddele", bevry word van sy skuld, en die ryk hierna binnegaan? 

Deur My woord, deur die onderrigting van Bo, word aan u alle verkeerde leerstellings onthul en u self sal `n standpunt daarteenoor kan inneem. Want hierdie sekerheid sal u moet hê, dat u van die een kant die suiwerste waarheid gestuur word en dat Ek Self hierdie Bron van Waarheid is, dat Ek u ook duidelikheid kan gee, hoe Ek My Woord begryp wil hê, maar dat Ek ook elke geleentheid aangryp waar dit moontlik is, want My teenstander weet goed hoe hy u almal met sy kennis fassineer. En u verweer u nie deur self die waarheid te wil weet nie, u neem sonder nadenke aan wat u voorgelê word en wend u nie een keer tot Hom Wat Die Oorsprong van alle kennis is nie, u rig u nie eenmaal tot die hoogste Instansie nie, vraend om die waarheid wat u sekerlik nie geweier sal word nie, want Ek wag slegs op die roep, sodat Ek die waarheid in die suiwerste vorm kan uitdeel en die mense uit die net van dwaling binnelei in die waarheid. Want die mense het `n vrye wil, wat Ek nie sal aantas nie, maar met die hulp (van die vrye wil) kan hulle ook die teenstander verdring, wanneer hulle maar die suiwere waarheid begeer.

Amen

"Beproef die geeste of hulle van God is" 

Eerste brief van Johannes: Hoofstuk 4 vers 1-3

B.D. 8962 - 14 April 1965

Die wil van die mens moet vry bly, hy kan nóg tot aanneming nóg tot verwerping gedwing word, want dit is die wet van die goddelike ordening. Maar die erkenning van diegene wat u deur My groot Liefde en barmhartigheid aangebied word, sal vir u steeds moontlik wees en daarom sou u nie voorbarig aan iets moet verbygaan en dit prysgee maar net omdat die bestaande dwaling blootgelê is en aan u `n waarheidsgetroue duidelikheid verskaf is nie. Oorweeg dit eers: dat aan u maar net iets beters gebied word, dat u negatiewe gedagtes sal moet laat vaar wat u `n verkeerde beeld van My gegee het, dink daaraan dat dit steeds maar net iets is wat gekorrigeer moet word wat homself nie met My Volmaaktheid in ooreenstemming laat bring het nie, oorweeg verder dat geen slegte gees aan die werk kan wees wat u oor Jesus en Sy verlossingswerk uitsluitsel kan verskaf nie, wees ook daarop bedag dat daar niks onveranderd bly nie, soos dit eens van My uitgegaan het, omdat daar geen mens bestaan wat volmaak is nie en daarom elke mens ook kan dwaal of homself vergis, maar dat Ek, wanneer daar `n dwaling binnegesluip het, dit steeds weer moet regstel om u weer in die suiwer Waarheid te lei.

Wanneer u, mense dus aan die opheldering oor Jesus Christus en Sy verlossingswerk sien dat daar slegs `n goeie gees aan die werk kan wees en wanneer u nou onophoudelik daarvan in kennis gestel sal word dat Ek u vanaf die heel begin in alle volmaaktheid buite Myself geplaas het, wanneer Ek u die skeppingsdaad steeds slegs so voor oë stel dat u nie aan My Volmaaktheid hoef te twyfel nie, dan het Ek ook My redes daarvoor gehad wat die groot dwaling die hoof moes bied, wat al heeltemal teveel mense aangeneem het. Dus moes Ek dit weerlê en vir My `n opnamehouer kies (B.D.) wat u te alle tye sal kan beproef op sy geloofwaardigheid, deur die duidelikheid oor Jesus en Sy verlossingswerk, oor die motivering en die betekenis daarvan. En waarlik, slegs Ek Self kon u aanspreek, slegs Ek Self kon aan u alle samehang duidelik maak en aan u die bewys gee dat u deur My aangespreek word.

Maar waarom sou u nou die duidelikheid oor die dwaling nie wil aanneem nie, wat tog duidelik voor die hand liggend is? Want Ek spreek Myself nie teë nie, maar duidelike teenspraak is vir elkeen in te sien wat ernstig nadink oor My Wese. Maar wanneer u die suiwer Waarheid aangebied word, dan word vir u ook ander vrae opgelos wat noodgedwonge op `n verkeerde gedagte moes volg, soos hierdie: Waarom gee Ek Myself soveel moeite om die (sogenaamde) deur "My Self in die sonde gestorte" geestelike uit die ongelukkige staat te help? En waarom wil Ek u dus na die volmaaktheid lei, wanneer Ek Self nie volmaak is nie, wat hieruit volg is dat u My beskou met menslike swakhede, `n weerlegging wat nooit van My uitgegaan het nie en dit is daarom op te merk as sataniese invloed. 

Ek kan nie dikwels genoeg teen hierdie dwaalleer, dat daar in My teenstellinge bestaan, beswaar maak nie, maar wat u as vanselfsprekend aangeneem het, juis omdat u as mens niks volmaak vir u kan voorstel nie. Die hele skeppingsdaad sou homself sonder Liefde en Wysheid afgespeel het en tog was Liefde en Wysheid bepalend: Maar met My Liefde en Wysheid is dit nie in ooreenstemming te bring nie, dat Ek My skepsele geskape het met bose begeertes omdat dan nie van `n "sonde teen My" gespreek kan word nie, maar hierdie sonde het plaasgevind en bestaan slegs in die "afwysing van die Krag van My Liefde". Vanweë hierdie sonde gaan die wese die verskriklike weg deur die skepping en hierdie sonde word weer slegs daardeur ongedaan gemaak, deurdat die mens in vrye wil weer die strale vanuit My begeer. Hierdie sonde van die afwysing van die Krag van My Liefde, het ook die verduistering van die gees tot gevolg gehad, waarin die wese vir die slegte eienskappe, wat nou uit My teenstander voortgekom het, ontvanklik was. Sy wese was dus verander in die teenoorgestelde en moet al hierdie bose eienskappe gedurende sy gang oor die aarde kwytraak, waarby Ek hom behulpsaam is op elke manier.

Dog vir die delg van die groot sonde van die afwysing van die Krag van My Liefde is die verlossingswerk van Jesus Christus `n vereiste. Dit kan nie deur die wese self afgelos word nie, omdat dit plaasgevind het in die toestand van die helderste insig, in die toestand van volmaaktheid, wat die wese sou moes weerhou van die sonde wat egter die inwerking van die teenstander was, wat as eerste My Liefde afgewys het en nou in hierdie gesteldheid al die bose uit homself na buite voortbring en op die wesens wat hulleself vrywillig aan hom oorgee, oordra, en dus saam met hom neerstort in die dieptes.

Wat het u daarteen wanneer Ek u voortdurend oor My eindelose Liefde aanspreek, Wat dit eens "aan Homself te danke sou hê" dat u geval het? Hierdie grenslose Liefde kan maar net `n hoogs volmaakte Wese hê en Sy probeer om ook daarvoor te sorg, om aan u die vroeëre volmaaktheid weer terug te gee, wat u vrywillig weggegee het. So sal Ek steeds en altyd weer teen verkeerde leerstellings opkom, om aan u die geloof terug te gee in My Volmaaktheid, totdat Ek ook u volle liefde verwerf het, wat die oertoestand weer tot stand moet bring hoe u uit My voortgekom het. 

Amen
Verskillende Geestesrigtings. Daar is slegs één Waarheid 

B.D. 8990 - 6 Junie 1965

U sal in elke geestesrigting iets vind wat met die Waarheid ooreenstem, maar u sal heelwat meer verkeerde opvattings aantref en daarom moet alles aan `n ondersoek onderwerp word, die oorsprong moet vasgestel word en daarom kan alles nie as waarheid aangeneem word nie. Want daar bestaan enorme hoeveelhede verskillende geestesrigtings wat almal van mekaar verskil. En dit sou u al te denke moet gee, want daar is slegs één waarheid en dit gaan van My Self uit. Maar die suiwerste waarheid sal steeds deur die werksaamheid van My Gees in die mens verkry word en daarom gaan dit allereers daaroor om vas te stel waar My Gees werksaam kon wees en dus ook gewerk het. En dan moet die inhoud ooreenstem met My regstreekse boodskap van Bo. 

Maar wie kan vanuit homself beweer dat My Gees in hom werk? Wie het die waarborg dat die suiwer waarheid aan hom gestuur en gebring is? Op hierdie vraag word u `n duidelike antwoord gegee: Wie sonder enige voorkennis van binne kennis verkry van My heilsplan van ewigheid, van die sin en die doel van sy bestaan, van My bestuur en werksaamheid in die hele oneindigheid, wie alles kan motiveer en van elke samehang op hoogte is, is deur My Gees verlig en sy kennis stem ooreen met die volledige waarheid, waaraan die inhoud van elke geestesrigting beproef moet word en elke leerstelling wat in teenspraak is met die kennis, afgewys kan word. 

U het dus wel `n moontlikheid om u huidige kennis aan so `n ondersoek te onderwerp, maar wie maak van hierdie aanwysing gebruik om self in die besit van die suiwer waarheid te kom? Niemand wyk af van sy eie opvatting nie en so het daar deur die inwerking van My teenstander `n enorme hoeveelheid verkeerde leerstellings binnegesluip, ofskoon elke geestesrigting in sigself ook `n korreltjie waarheid bevat. Maar daarin is hulle almal dieselfde: om niks aan te neem van dit wat werklik waarheid is nie. Want juis die gebeure van die "werksaamheid van My Gees in die mens" is vreemd aan al die geestesrigtings en daarom glo mense selde daarin, dat Ek Myself uiter teenoor diegene wat die voorwaardes vervul wat Ek daaraan verbind het: En hierdie voorwaarde is, dat die mens in liefde sal leef, omdat die liefde hom met My verbind en Ek Myself dan ook kan uiter. Hierdie voorwaarde sou elke mens kan vervul en hy sou ook in die waarheid, in die ware denke verkeer. En al diegene wat die maklike gebod van My vervul, sal ook daarvan oortuig wees dat waarheid aan hulle gebring word, wanneer hulle so `n, “deur die werksaamheid van die Gees" verkreë kennis ontvang. Maar hulle is min, juis omdat dit die mense aan liefde ontbreek. 

So het dit dus vir u heeltemal geen nut, wanneer u `n aanhanger is van `n geestesrigting, wat u nie toelaat wanneer u ywerig vir die leerstellings daarvan opkom nie, u is tog dood in die gees, want u misken die waarheid wat u alleen verder kan bring op die weg omhoog. En solank u nie op die hoogte is van die eintlike doel van u aardse lewe nie, is ook die kennis wat u besit verkeerd en kan u nooit opwaarts gelei word nie. Steeds kan net die liefde dit bewerkstellig, wat u almal sal kan beoefen, maar wat u nie van plan is om te doen nie, want u eieliefde is nog te groot en daarom is die waarheid vir u nog verborge, dit wil sê, u sien dit dan nie as sodanig in nie. En u sal in dwaling verkeer, soos u ook in hierdie dwaling ingaan in die ryk hierna, waarin dit heelwat moeiliker is om uself daarvan vry te maak, want ook daar anderkant neem u die waarheid nie aan wanneer dit u aangebied word nie. En so hang dit dus steeds van die graad van u liefde af of u gedagtes naby die waarheid kom, en daarom kan u steeds maar net die leer van die liefde gebring word, omdat u denke korrek is, omdat My Gees Hom in u uiter, omdat u dan die suiwer waarheid sal herken en in ontvangs neem, wat u met sekerheid opwaarts lei, die volmaaktheid tegemoet. 

Want steeds sal die duisternis die lig bestry, maar hierdie wêreld behoort (nog) aan die vors van die duisternis en net hy wat homself van hom losmaak, kan My Ryk binnekom; En daartoe help Ek waarlik ieder en `n elk dat hy My en die Waarheid herken.

Amen
